
 
 

 
   

     
 

       
   

    
    
  

 
 

 

 

 

 

 
 

 
 

    
  

    
     

 
  

  

競爭事務委員會一分鐘電台廣播劇

《競爭有法》

第8集 — 市場權勢

由競爭事務委員會贊助播出

對白： 賣魚勝，大眼雞賣幾錢條？

對白： 80蚊一條
對白： 貴左咁多既！前幾日賣75蚊咋喎
對白： 無計啦，來貨價貴左好多，我再唔加價就會蝕㗎啦。

對白： 又唔見豬肉榮同賣菜蘭佢地成日加價？

呢度得你一個魚檔，你恃住壟斷喺度亂加價。

阿競，你話佢係咪唔啱！

乜唔係有條競爭條例，保護我地小市民咩？

對白： 老婆，競爭條例係可以保護我地，

但都唔會限制啲野賣幾錢。

況且賣魚勝唔算係壟斷。

聽講呢度仲有幾間空舖，可能會開多個魚檔。

咁啦，我地唔好買住喇，去超市格下價先。

對白： 吓，唔買嗱？

對白： 《競爭條例》唔係用嚟規管價格，而係促進市場競爭，

令消費者同企業有更多選擇。

想知更多《競爭條例》資料，請瀏覽 compcomm.hk 


